
CORNELIlI NEPOTIS VITAE

HAMILCAR"

Hamilcar, [Hannibalis filius, cognomine Barca, Kartha-
giniensis, primo Poenico bello, sed temporibus extremis,
admodum adulescentulus in Sicilia pracesse coepit exerci-
tui. cum ante eius adventum et mari et terra male res ge.
rerentur Karthaginiensium, ipse ubi affuit, numguam hosti
cessit neque locum nocendi dedit, saepeque e contrario oc-
casione data Jacessivit semperque superior discessit. quo fac-
to, cum paene omnia in Sicilia Poeni amisissent, ille Ery-
cem sic defendit, ut bellum eo loco gestum non videretur,
interim Karthaginienses classe apud insulas Acgates a
C. Lutatio, consvule Romanorum, superati statuerunt belli fa-
cere finem eamque rem arbitrio permiserunt IHamilecaris,
ille etsi flagrabat bellandi cupiditate. tamen paci serviun-
dum putavit, quod patriam exhaustam sumptibus diutius
calamitates belli ferre non posse intellegebat, sed ita ut sta-
tim mente agitaret, si pavlum modo res essent refectae,
bellum renovare Romanosque armis persequi, donicum aut
virtute vicissent aut victi manus dedissent. hoc consilio pa-
cem conciliavit, in quo tanta fuit ferocia, cum Catulus ne-
garet bellum compositurum, nisi ille cum suis, qui Erycem
tenerent, armis relictis Sicilia decederent, ut succumbente
patria ipse periturum se potius dixerit, quam cum tanto
flagitio domum rediret: non enim suae esse virtutis arma
a patria accepta adversus hostes adversariis tradere. huius
pertinaciae cessit Catulus.

Atille ut Karthaginem venit, multo aliter ac sperarat
rem publicam se habentem cognovit. namque diuturnitate

externi mali tantum exarsit intestinum bellum, ut num-

*To xeipevov sata v ixdooiy 100 Alfred Fleckeisen,

8 XX HAMILOAR KE®,

quam in pari periculo fuerit Karthago nisi cum deleta est,
primo mercennarii milites, quibus adversus Romanos usi
erant, desciverunt, quorum numerus erat viginti milium.
ii totam abalienarunt Africam, ipsam Karthaginem oppug-
narunt, quibus malis adeo sunt Poeni perterriti, ut etiam
auxilia ab Romanis petierint; eaque impetraront, sed ex-
tremo, cum prope iam ad desperationem pervenissent, Ha-
milcarem imperatorem fecerunt. is non solum hostes a mu-
ris Karthaginis removit, cum amplius centum milia facta
essent armatorum, sed etiam eo compulit, ut locorum an-
gustiis clausi-plures fame quam ferro interirent. omnia op-
pida abalicnata, in eis Uticam atque Iipponem, valentis-
sima totius Africae, restituit patriae. neque eo fuit conten-
tus, sed ctiam fines imperii propagavit, tota Africa tantum
otium reddidit, ut nullum in ea bellum videretur multis
annis fuisse.

Rebus his ex sententia peractis fidenti animo atque in-
festo Romanis, quo facilivs causam bellandi reperiret, ef-
fecit ut imperator cum exercitu in Hispaniam mitteretur,
eoque secom duxit fillum Hannibalem annorum novem.
erat practerea cum eo adulescens illustris, formosus, Has-
drubal; huic ille filiam suam in matiimonium dedit. de
hoc ideo mentionem fecimus, quod Hamilcare occiso ille
exercitui pr;u‘!’uit resque magnas gessit et princeps largi-
tione vetustos pervertit mores Karthaginiensium eiusdem-
que post mortem Hannibal ab exercitu accepit imperium,

At Hamilcar, posteaquam mare transiit in Hispaniam-
que venit, magnas res secunda gessit fortuna: maximas bel-
licosissimasque gentes subegit, equis, armis, viris, pecunia
totam locupletavit Africam. hic cum in [taliam bellum in-
ferre meditaretur, nono anno postquam in llispaniam ve-

nerat, in proclio pugnans adversus Vettones occisus' est,

WXIE, HANNIBAL: KED, 1 &, 9

huius perpetuum odium erga Romanos maxime concitasse
videtur secundum bellum Poenicum, namgue Hannibal, fi-
lius eivs, assiduis p:ltrfs obtestationibus eo est perductus, ut

interire quam Romanos non experiri mallet.

HANNIBAL

ﬁtﬁl{:mnibal. Hamilcaris filius, Karthaginiensis. si verum
est, quod nemo dubitat, ut populus Romanus omnes gentes
virtute superarit, non est infitiandum Hannibalem tanto
praestitisse ceteros imperatores prudentia, guanto populus
Romanus antecedat fortitudine cunctas nationes. nam quo-
tienscumque cum eo congressus est in Italia, semper disces-
sit superior. quod nisi domi civium suorum invidia debili-
tatus esset, Romanos videtur superare potuisse. sed multo-
rum obtrectatio devicit unius virtutem.

Hic autem velut hereditate relictum odium patm‘uﬁm
erga Romanos sic conservavit, ut prius animam guam id
deposuerit, qui quidem, cum patria pulsus esset et aliena-
rum opum indigeret, numquam destiterit animo bellare cum
Romanis. nam ut omittam Philippum, quem absens hostem
reddidit Romanis, omrnium iis temporibus potentissimus
rex Antiochus fuit, hunc tanta cupiditate incendit bellandi,
ut usque a rubro mari arma conatus sit inferre Italiae. ad
quem cum legati venissent Romani, qui de eius voluntate
explorarent darentque operam consiliis clandestinis ut Han-
nibalem in suspicionem regi adducerent, tamquam ab ipsis
corruptus alia atque antea sentiret, neque id frustra fecis-
sent idque Hannibal comperisset seque ab interioribus con-
siliis segregari vidisset, tempore dato adiit ad regem, eique
cum multa de fide sua et odio in Romanos commemorasset,

hoc adiunxit: ‘pater meus’ inquit “Hamilcar puerulo me,

10 ZX1I HANNIBAL Kld,

utpote non amplius novem annos nato, in Hispaniam im-
perator proficiscens Karthagine lovi optimo maximo ho-
stias immolavit. quae divina res dum conficiebatur, quaesi-
vit @ me vellemne secum in castra proficisei. id cum liben-
ter accepissem atque ab eo petere coepissem ne dubitaret
ducere, tum ille, faciam, inquit, si mihi fidem quam po-
stulo dederis. simul me ad aram adduxit, apud quam sacri-
ficare instituerat, eamque ceteris remotis tenentem jurare
iussit numguam me in amicitia cum Romanis fore. id ego
iusiurandum patri datum usque ad hane aectatem ita conser-
vavi, ut nemini dubium esse debeat, quin reliquo tempore
eadem mente sim futurus, quare si quid amice de Romanis
cogitabis, non imprudenter feceris, si me celaris: cum qui-
dem bellum parabis, te ipsum frustraberis, si non me in eo
principem posueris,

Hac igitur qua diximus actate cum patre in Hispaniam
profectus est, cuius post obitum, Hasdrubale imperatore suf.
fecto, equitatui omni praefuit. hoc quoque interfecto exer-
citus summam imperii ad eum detulit. id Karthaginem de-
latum publice comprobatum est. sic Hannibal minor quin-
que et viginti annis natus imperator factus proximo trien-
nio omnes gentes Hispaniae bello subegit, Saguntum, foe-
deratam civitatem, vi expugnavit, tres exercitus maximos
comparavit. ex his unum in Africam misit, alterum cum
Hasdrubale fratre in Hispania reliquit, reliqguum in Italiam
secum duxit. uf saltum Pyrenaeum transiit, quacumque iter
fecit, cum omnibus incolis conflixit : neminem nisi victum
dimisit, ad Alpes posteaquam venit, qua Italiam ab Callia
seiungunt, quas nemo umquam cum exercitu ante eum
praeter Herculem Graium transierat (quo facto is hodie sal-
tus Graius appellatur), Alpicos conantes prohibere transitu

concidit, loca patefecit, itinera muniit, effecit ut ea elephan-

XNII. HANNIBAL KED. 4. 5. 11

tus ornatus ire posset, qua antea unus homo inermis vix
poterat repere, hac copias traduxit in Italiamque pervenit.

Conflixerat apud Rhodanum cum P. Cornelio Scipione
consule eumque pepulerat, cum hoc eodem Clastidii apud
Padum decernit sauciumque inde ac fugatum dimittit. tertio
idem Scipio cum collega Ti. lLongo apud Trebiam adver-
sus eum venit, cum iis manum conseruit, utrosque profli
gavit inde per Ligures Appenninum transiit, petens Etru-
riam. hoc in itinere adeo gravi morbo afficitur oculorum,
ut postea numquam dextro aeque bene usus sit. qua vale-

tudine cum etiamnum premeretur lecticaque ferretur,
C. Flaminium consulem apud Trasumennum cum exercitu

insidiis circumventum occidit, neque multo post C. Cente-
nium praetorem cum delecta manu saltus occupantem. hine
in Apuliam pervenit, ibi obviam ei venerunt duo consules
C. Terentius et I.. Aemilius. utriusque exercitus uno proe-
lio fugavit, Pauvlum consulem occidit et aliquot praeterca
consnlares, in eis Cn. Servilium Geminum, qui superiore
anno fuerat consul.

Hac pugna pugnata Romam profectus nullo 10:.58t011te
in propinquis urbi montibus moratus est. cum aliquot ibi
dies castra habuisset et Capuam reverteretur, O, Fabius Ma-
ximus, dictator Romanus, in agro Falerno ei se obiecit. hic
clausus locorum angustiis noctu sine ullo detrimento exer-
citus se expedivit IYabioque, callidissimo imperatori, dedit
verba, namque obducta nocte sarmenta in cornibus iuven-
corum deligata incendit eiusque generis multitudinem mag-
nam dispalatam immisit, quo repentino visu obiecto tantum
terrorem iniecit exercitui Romanorum, ut egredi extra val-
lum nemo sit ausus, hanc post rem gestam non ita multis
diebus M, Minucium Rufum, magistrum equitum pari ac
dictatorem imperio, dolo productum in proelium fugavit,

Wnepiomoir|Onke amé 1o lvotirouto Eknmaibeutikng MoAmikng

b

"

ey

216



205

200

12 XXIIL EANNIBA

Ti. Sempronium Gracchum, iterum consulem, in Lucanis
absens in insidias inductum sustulit. M. Claudium Marcel-
lum, quinquiens consulem, apud Venusiam pari modo inter-
fecit. longum est omnia enumerare proelia, quare hoc unum
satis erit dictum, ex quo intellegi possit, quantus ille fuerit:
quamdiu in Ttalia fuit, nemo ei in acie restitit, nemo adver-
sus eum post Cannensem pugnam in campo castra posuit.

Hinc invictus patriam defensum revocatus bellum gessit
adversus P.Scipionem. filium eius Seipionis, quem ipse pri-
mo apud Rhodanum, iterum apud Padum, tertio apud Tre-
biam fugarat. cum hoc exhaustis iam patriae facultatibus cu-
pivit impraesentiarum bellum componere, quo valentior po-
stea congrederetur. inde colloquium convenit, condiciones non
convenerunt, post id factum paueis diebus apud Zamam cum
eodem conflixit; pulsus (incredibile dictu) biduo et duabus
noctibus Hadrumetum pervenit, quod abest ab Zama circiter
milia passuum trecenta, in hac fuga Numidae, qui simul cum
eo ex acie excesserant, insidiati sunt ei, quos non solum ef-
fugit, sed etiam ipsos oppressit. Hadrumeti reliquos e fuga
colicg:it. novis dilectibus pauvcis diebus multos contr:txi[.#

Cum in apparando acerrime esset occupatus, Karthagi-
nienses bellum cum Romanis composuverunt, ille nihilo se-
tius exercitui postea pracfuit resque in Africa gessit [itemque
Mago frater eius| usque ad P. Sulpicium C. Auvrelium con-
sules. his enim magistratibus legati Karhaginienses Romam
venerunt, qui senatui populoque Romano gratias agerent,
quod cum iis pacem fecissent, ob eamque rem corona aurea
eos donarent simulque peterent, ut obsides eorum IFregellis
essent captivique redderentur, his ex senatus consulto res-
ponsum est: munus eorum gratum acceptumque esse; obsi-
(Ees, quo loco I’Og’ﬂt‘ﬂnt.letlll'-.)S: C;l[)ti\‘os non remissuros. (11[0(1

Hannibalem, cuius opera susceptum bellum foret, inimicis-

XXIII, HANNIBAT, KE®D, 8. 13

simum nominj Romano, etiamnum cum imperio apud exer-
citum haberent itemque fratrem eius Magonem. hoe responso
Karthaginienses cognito Hannibalem domum et Magonem
revocarunt. hue ut rediit, rex factus est postquam imperator
fuerat, anno secundo et vicesimo: ut enim Romae consules
sic Karthagine quotannis annui bini reges creabantur. in eo
magistratu pari diligentia se Hannibal praebuit, ac fuerat
in bello. namque effecit ex novis vectigalibus non solum ut
esset pecunia, quae Romanis ex foedere penderetur, sed
etiam superesset, quae in aerario reponeretur, deinde [anno
post praeturam] M. Claudio I.. Furio consulibus Roma le.
gati Karthaginem venerunt. hos Hannibal ratus sui exXpos—
cendi gratia missos, priusquam iis senatus daretur, navem
ascendit clam atque in Syriam ad Antiochum perfugit hac
re palam facta Poeni naves duas, quae eum comprehende-
rent, si possent consequi, miserunt, hona eius publicarunt,
domum a fundamentis disiecern nt, ipsum exulem iudicarunt,

At Hannibal anno quarto, postquam domo profugerat,
L. Cornelio Q. Minucio consulibus, cum guinque navibus
Africam accessit in  finibus Cyrenaeorum, si forte Kartha-
ginienses ad bellum inducere posset Antiochi spe fiduciaque,
cui iam persuaserat ut cum exercitibus in Italiam proficisce-
retur, hue Magonem fratrem excivit. id ubi Poeni rescive-
runt, Magonem eadem, qua fratrem, absentem affecerunt

poena. illi desperatis rebus cum solvissent naves ac vela ven-
tis dedissent, Hannibal ad Antiochum pervenit, de Magonis

interitu duplex memoria prodita est: namque alii naufragio,
alii a servulis ipsivs interfectum eum scriptum  reliquerunt,
Antiochus autem si tam in gerendo bello consiliis eius parere
voluisset, quam in suscipiendo instituerat, propius  Tiberi
quam in Thermopylis de summa imperii  dimicasset, quem

etsi multa stulte conari videbat, tamen nulla deseruit in re.

o e T

a 198

WnpromoiBnke and To lvoTrouto Exmaibeunikrig MoAmikrig



ixy

14 X XIII, HANNIBAL KE®. g, Io.

i praefuit paucis navibus, quas ex Syria iussus erat in Asiam
ducere, iisque adversus Rhodiorum classem in Pamphylio
mari conflixit. in quo cum multitudine adversariorum  sui
superarentur, ipse quo cornu rem gessit fuit superior,

9 Antiocho fugato verens ne dederetur, quod sine dubio

accidisset, si sui fecisset potestatem, Cretam ad (rortynios

venit, ut ibi, quo se conferret, consideraret. vidit autem vir
omnium callidissimus 17 magno se fore periculo, nisi quid
providissct, propter avaritiam Cretensium. magnam enim
. secum pecuniam portabat, de qua sciebat exisse famam. ita-
que capit tale consilium. amphoras complures complet
plumbo. summas operit auro et argento, has praesentibus
principibus deponit in templo Dianae, simulans se suas for-
tunas illorum fidei credere, his in errorem inductis statuas
aéneas, quas secum portabat, omni sua pecunia complet eas-
,que in proputulu domi abicit. Gortynii templum magna cura
custodiunt, non tam a ceteris quam ab Haunibale, ne ille
inscientibus iis tclleret sua secumque duceret.
10 Sic conservatis suis rebus omnibus Poenus illusis Cre-
tensibus ad Prusiam in Portum pervenit. apud quem codem
animo fuit erga [taliam neque aliud quicquam egit quam

regem armavit et exacuit adversus Romanos. quem cum vi-

deret domecticis opibus minus esse robustum, conciliabat ce-
teros reges, adiungebat bellicosas nationes. dissidebat ab eo
Pegamenus rex Eumenes, Romanis amicissimus, bellum-
que inter eos gerebatur et mari et terra; sed utrobique Eu-
; menes plus valebat propter Romanorum societatem, quo ma-
gis cupiebat eum Hannibal opprimi, quem si removisset, faci-
liora sibi cetera fore arbitrabatur. ad hunc interficiundum
4 talem iniit rationem. classe paucis diebus erant decreturi.
superabatur navium multitudine : dolo erat pugnandum, cum

par non esset armis. imperavit quam plurimas venenatas

serpentes vivas colligi easque in vasa fictilia conici, harum
cum effecisset magn m multitudinem, die ipso, quo facturus
erat navale proelivm, classiarios convocat iisque praecipit,
ommnes ut in unam Eumenis regis concurrant navem, a cete-
ris tantum satis habeant se defendere, id illos facile serpen
tium multitudine consecvturos. rex autem in qua nave vehe-
retur, ut scirent, se facturum: quem si aut cepissent aut in-
terfecissent, magno iis pollicetur praemio fore. tali cohorta-
tione militum facta classis ab utrisque in proelium deduci-
tur. quarum acie constituta, priusquam s'gnum pugnae dare-
tur, Hannibal, ut palam faceret suis, quo loco Eumenes es-
set, tabellarium in scapha cum caduceo mittit. qu' ubi ad
naves adversariorum pervenit epistulamgue ostendens se re-
gem professus est quaerere, statim ad Eumenem deductus
est, quod nemo dubitabat quin aliquid de pace esset scrip
tum, tabellarius ducis nave declarata su's eodem, unde erat
egressus, se recepit. at Eumenes soluta epistula nihil in ea
repperit nisi quae ad irridendum eum pertinerent. cuius vei
etsi causam mirabatur neque reperichat, tamen proelinm
statim committere non dubitavit. horum in concursu Bithyni

Hannibalis praecepto universi navem Eumenis adoriuntur,

quorum vim rex cum sustinere non posset, fuga salutem pe-

tiit, quam consecutus non esset, nisi intra sua praesidia se
recepisset, quae in proximo litore erant collocata. reliquae
Pergamenae naves cum adversarios premerentacrius, repente
in eas vasa fictilia, de quibus supra mentionem fecimus,
conici coepta sunt. quae iacta initio risum pugnantibus conci-
tarunt neque quare id fieret poterat intnllvgi. postquam au-
tem naves suas oppletas conspexerunt serpentibus, nova re
perterriti, cum, quid potissimum vitarent, non viderent, pup-
pes verterunt seque ad sua castra nautica rettulerunt, sic

Hannibal consilio arma Pergamenorum superavit, neque

tum solum, sed saepe alias pedestribus copiis pari prudentia
pepulit adversarios.

Quae dum in Asia geruntur, accidit casu ut legati Pru-
siae Romae apud T. Quintinm Flamininum consularem
cenarent, atque ibi de Hannibale mentione facta ex iis unus
diceret eum in Prusiae regno esse. id postero die Flamini-
nus senatui detulit, patres conseripti, qui lHannibale vivg
numquam se sine insidiis futuros existimarent, legatos in
Bithyniam miserunt, in eis Flamininum, qui ab reg2 peterent
ne inimicissimum suum secum haberet sibique dederet. his
Prusia negare ausus non est; illud recusavit, ne id ad se fieri
postularent, quod adversus ius hospitii esset: ipsi, si possent,
comprehenderent: locum, ubi esset, facile inventuros, Han-
nibal enim uno loco se tenebat, in castello quod el a rege
datum erat muneri, idque sic aedificarat ut in omnibus par-
tibus aedificii exitus haberet, scil’cet verens ne usu veniret,
quod accidit. huc cum legati Romanorum venissent ac mul-
titudine domum eius circumdedissent, puer ab janua prospi-
ciens Hannibali dixit plures praeter consuetudinem armatos
apparere. qui imperavit ei, ut omnes fores aedifieii circumi-
ret ac propere sibi nuntiaret, num eodem modo undique
obsideretur. puer cum celeriter, quid vidisset, renuntiasset
omnesque exitus occupatos ostendisset, s2nsit id noa fortuito
factum, sed se peti neque sibi diutius vitam esse retinendam
guam ne alieno arbitrio dimitteret, memor pristinarum vir-
tutum venenum, quod semper secum habens consuerat,
sumps.t.

Sic vir fortissimus, multis variisque perfun-tus laboribus,
anno acquievit septuagesimo, quibus consulibus interierit,
non convenit. namgue Atticus M. Claudio Marcello Q. Fabio
T 4beone consulibus mo-tuum in annali suo scriptum reliquit,

at Polybius L. Aemilio Paulo Cn. Baebio Tamphilo, Sulpi-

cius autem Blitho P. Cornelio Cethego M. Baebio Tamphilo.

atque hic tantus vir tantisque bellis districtus nonnihil tem- o

poris tribuit litteris. namque aliguot oins libri sunt, (rraeco ser
mone confecti, in eis ad Rhodios de Cn. Manlii Volsonis in
Asia rebus gestis, huius belli gesta muldi memoriae prodide-
runt. sed ex eis duo, quicom eo in castris fuerunt simulque
vixerunt, quamdiu fortuna passa est, Silenus et Sosylus La-
cedaemonius. atque hoc Sosylo Hannibal litterarum Grraeca-

rum usus est doctore,

‘--.-.-.-..-........-...-.

CATO

M. Cato. ortus municipio Tusculo, adulescentulus, prius
guam honoribus operam daret, versatus est in Sabinis, quod
ibi heredium a patre relictum habebat. inde hortatu I.. Va-
lerii Flacci, quem in consulatu censuragque habuit collegam
ut M. Perpenna censorius narrare solitus est, Romam demi-
gravit in forogque esse coepit. primum stipendium meruit an-
norum decem septemque, 0. Fabio AL Claundio consulibus
tribunus militum in Sicilia fuit. inde ut rediit, castra secutus
est C. Claudii Neronis magnique opera eius existimata est
in proelio apud Senam, quo cecidit Hasdrubal, frater Ean-
nibalis, quaestor obtigit P. Africano consuli, cum quo non
pro sortis necessitudine vixit : namque ab eo perpetua dis-
sensit vita, aedilis plebei factus est cum C. Helvio. praetor
provinciam obtinuit Sardiniam, ex gua guaestor superiore
tempore ex Africa decedens 0. Ennium poétam deduxerat,
quod non minoris aestimamus quam quemlibet amplissimum
Sardiniensem trinmphum.

Consulatum gessit cum L. Valerio Flacco. sorte provinci-
am nactus Hispaniam citeriorem ex ea triumphum deportavit, °

2

ibi cum diutius moraretur, P. Scipio Africanus consul ite-
rum, cuius in priore consulatu quaestor fuerat, voluit eum de
provincia depellere et ipse ei succedere, neque hoc per se-
natum efficere potuit, cum quidem Scipio principatum in
civitate: obtineret, quod tum non potentia, sed iure res pu-
blica administrabatur. qua ex re iratus senatui consulatu
peracto privatus in urbe mansit. at Cato, censor cum eodem
Flacco factus, severe praefuit ei potestati. nam et in complu-
res nobiles animadvertit et multas res novas in edictum ad-
didit, qua re luxuria reprimeretur, quae iam tum incipiebat
pullulare. circiter annos octoginta, usque ad extremam ae-
tatem ab adulescentia, rei publicae causa suscipere inimici-
tias nondestitit. a multis tentatus non modo nullum detri-
mentum existimationis fecit, . sed, quoad vixit, virtutum
laude crevit.

In omnibus rebus singulari fuit industria: nam et agri-
cola sollers et peritus iuris consultus et magnus imperator
et probabilis orator et cupidissimus litterarum fuit. quarum
studium etsi senior arripuerat, tamen tantum progressum
fecit, ut non facile reperiri possit neque de Graecis neque de
Italicis rebus, quod ei fuerit incognitum. ab adulescentia
confecit orationes. senex historias scribere instituit. earum
sunt libri septem. primus continet res gestas regum populi
Romani, secundus et tertius unde quaeque civitas orta sit
Italica, ob quam rem omnes Origines videtur appellasse. in
quarto avtem bellom Poenicum est primum, in quinto se-
cundum. atque haec omnia capitulatim sunt dicta. reliqua
quoque bella pari modo persecutus est usque ad praeturam
Ser. (ralbae, qui diripuit Lusitanos: atque horum bellorum
duces non nominavit, sed sine nominibus res notavit. in

eisdem exposuit, quaz in Italia IHispaniisque [aut fierent

Wnepiomoir|Onke amé 1o lvotirouto Eknmaibeutikng MoAmikrig



XXV, ATTICUS XED, 1.9, 19

aut| viderentur admiranda: in quibus multa industria et

diligentia comparet, nulla doctrina.

ATTICUS

T. Pomponius Atticus, ab origine ultima stirpis Roma-
nae generatus, perpetuo a maijoribus acceptam equestrem
obtinuit dignitatem. patre usus est diligente et, uttum
erant tempora, diti inprimisque studioso litterarum. hic,
prout ipse amabat litteras, omnibus doctrinis, quibus pueri-
lis aetas impertiri debet, filium erudivit. erat autem in
puero praeter docilitatem ingenii summa suavitas oris atque
vocis, ut non solum celeriter acciperet quae tradebantur,
sed etiam excellenter pronuntiaret. qua ex re in pueritia
nobilis inter aequales ferebatur clariusque exsplendescebat,
quam generosi condiscipuli animo aequo ferre possent ita-
que incitabat omnes studio suo, quo in numero fuerunt
I.. Torquatvs, C. Marius filius, M Cicero: quos consuetudine
sua sic devinxit, ut nemo iis perpetua vita fuerit carior.

Pater mature decessit. ipse adulescentulus propter affi-
nitatem P. Sulpicii, qui tribunus plebel interfectus est, non
expers fuit illius periculi: namque Aunicia, Pomponii con-
sobrina, nupserat Servio, fratri Sulpicii, itaque interfecto
Sulpicio posteaquam vidit Cinnano tumultu civitatem esse
perturbatam neque sibi dari facultatem pro dignitate vi-
vendi, quin alterutram partem offenderet, dissociatis animis
civium, cum alii Sullanis, alii Cinnanis faverent partibus,
idoneum tempus ratus studiis obsequendi suis Athenas se

contulit, neque eo setius adulescentem Marium hostem

indicatum iuvit opibus suis, fugam pecunia sublevavit.

mtum aliguod  afferret rei fa-

ac ne illa peregrinatio detr
miliari, eodem magnam partem fortanarum traiecit sua-
rum. hic ita vixit ut universis Atheniensibus merito ecsset
carissimus. nam praeter gratiam, quae iam in adulescentulo
magna erat, saepe suis opibus inopiam ecrum publicam le-
vavit, cum enim versuram facere publica necesse esset ne-
que eius condicionem aequam haberent, szmper se inter-
posuit, atque ita ut negue usuram umguam ab iis acceperit,
neque longius, quam dictum esset, deberz passus sit. quod
utrumque erat iis salotare : nam neque indulgendo invete-
rascere eorum aes alienum  patiebatur negue multiplicandis
usuris crescere, auxit hoc officium alia quogue liberalitate:
nam universos frumento donavit, ita ut singulis seni modii
tritici darentur, qui modus mensurae medimnus Athenis
appellatur,

Hic autem sic se gerebat, ut communis infimis, par
principibus videretur, quo factum est ut huic omnes hono-

res, quos possent, publice haberent civemque facere stude-

rent: quo beneficio ille uti noluit [quod nonnulli ita in-
terpretantur, amitti civitatem Romanam alia ascital. quam-
diu affuit, ne qua sibi statua poneretur, restitit, absens
prohibere non potuit. itaque aliquot ipsi et Phidiae locis
sanctissimis posuerunt: hunc enim in omni procuratione
rei publicae actorem auctoremque habebant potissimum.
igitur primum illud munus fortunae, quod in ea urbe natus
est, in qua domicilium orbis terrarum esset imperii, ut
candem et patriam haberet et domum; hoc specimem
prudentiae, quod, cum in eam se civitatem contulisset,

quae antiquitate, humanitate doctrinaque praestaret omnes,

unus ei fuit carissimus,

'tmnquillutis autem rebus Romanis remigravit Romam, ut
opinor L. Cotta L. Torquato consulibus: quem discedentem
sic universa civitas Atheniensium prosecuta est, ut lacrimis
desiderii futuri dolorem indicaret.

Habebat avunculum Q. Caecilium, equitem Romanum,
familiarem L. Luculli, divitem, difficillima natura: cuivs sic
asperitatem veritus est, ut, quem nemo ferre posset, huius
sine offensione ad summam senectutem retinuerit benivo-
{entiam. quo facto tulit pietatis fructum. Caecilius enim mo-
riens testamento adoptavit eum heredemque fecit ex do-
drante : ex qua hereditate accepit circiter centiens sesterti-
um. erat nupta soror Attici Q. Tullio Ciceroni, easque nup-
tias M. Cicero conciliarat, cum quo a condiscipulatu vivebat
coniunctissime. multo etiam familiarius quam cum Quinto
ut iudicari possit plus in amicitia valere similitudinem mo-
rum quam affinitatem. utebatur autem intime (). Hortensio:
qui iis temporibus principatum eloquentiae tenebat, ut in-
tellegi non posset, uter cum plus diligeret, Cicero an Hor-
tensius @ et, id quod erat difficillimum, efficiebat ut, inter
quos tantae laudis esset aemulatio, nulla intercederet obtrec-
tatio essetque talium virorum copula.

In re publica ita est versatus, vt semper optimarum par-
tium et esset et existimaretur, negue tamen sé civilibus fluc-
tibus committeret, quod non magis eos in sua potestate exi-
stimabat esse, qui se his dedissent, quam qui maritimis iac-
tarentur. honores non petiit, cum ei paterent propter vel gra-
tiam vel dignitatem: quod neque peti more maiorum neque
capi possent conservatis legibus in tam effusis ambitus largi-
tionibus neque geri e re publica sine periculo corruptis civi-
tatis moribus, ad hastam publicam numguam accessit. nul-
lius rei neque praes neque Manceps factus est. neminem ne-

que suo nomine neque subscribens accusavit, in ius de sua re

numquam iit, judicium nullum habuit. multorum consulum

praetorumque praefecturas delatas sic accepit, ut neminem

in provinciam sit secutus, honore fuerit contentus, rei fa
liaris despexerit fructum: qui ne cum Quinto quidem Cice-
rone voluerit ire in Asiam, cum apud eum legati locum
obtinere posset, non enim decere se arbitrabatur, cum prae-
turam gerere noluisset, asseclam esse practoris. qua in re
non solum dignitati serviebat, sed etiam tranquillitati, cum
suspiciones quoque vitaret criminum, quo fiebat ut eius oh-
servantia omnibus esset carior, cum eam officio, non timori
neque spei tribui viderent,

- TR T T i B R I T e Ry

Neque vero ille minus bonus pater familias habitus est
quam civis. nam cum esset pecuniosus, nemo illo minus fuit
emax, minus aedificator, neque tamen non inprimis bene ha-
bitavit omnibusque optimis rebus usus est., nam domum ha-
buit in colle Quirinali Tamphilianam, ab avunculo heredi-
tate relictam, cuius amoenitas non aedificio, sed silva consta-
bat: ipsum enim tectum antiquitus constitutum plus salis
quam sumptus habebat; in quo nihil commutavit, nisi si quid
vetustate coactus est. usus est familia, si utilitate iudican-
dum est, optima, si forma, vix mediocri. namque in ea
erant pueri litteratissimi, anagnostaec optimi et plurimi li-
brarii, ut ne pedisequus quidem quisquam esset, qui non
utrumque horum pulchre tacere posset, pari modo artifices.
ceteri, quos cultus domesticus desiderat, apprime boni. ne-
que tamen horum guemqguam nisi domi natum domique fac-
tum habuit : quod est signum non solum continentiae, sed
etiam diligentiae. nam et non intemperanter concupiscere,
qued a plurimis videas, continentis debet duci, et potius in-
dustria quam pretio parare non mediocris est diligentiae.

elegans, non magnificus, splendidus, non sumptuosus:

omnisque diligentia munditiam. non afluentiam affectabat.
supellex modica, non multa, ut in neutram partem conspici

posset. nec praeteribo, guamquam nonnullis leve visum iri
putem, cum inprimis lautus esset eques Romanus et non pa-
rum liberaliter domum suam omnium ordinum homines in-
vitaret, non amplius quam terna milia peraeque in singulos

menses ex ephemeride eum expensum sumptui ferre solitum.

atque hoc non auditum, sed cognitum praedicamus: saepe
enim propter familiaritatem domesticis rebus interfuimus.
Nemo in convivio eius aliud acroama audivit quam 14
anagnosten, quod nos quidem iucundissimum arbitramur;
neque umguam sine aligua lectione apud eum cenatum est,
ut non minus animo quam ventre convivae delectarentur :
namque eos vocabat, quorum moresa suis non abhorre- 2
rent. cum tanta pecuniae facta esset accessio, nihil de cotti-
diano cultu mutavit, nihil de vitae consuetudine, tantaque
usus est moderatione, ut neque in sestertio viciens, quod a
patre acceperat, parum se splendide gesserit neque in sester-

tio centiens afluentius vixerit, quam instituerat, parique fa-

stigio steterit in utrague fortuna. nullos habuit hortos, nul- 3
lam suburbanam aut maritimam sumptuosam villam, neque
in Ttalia, practer Arretinum et Nomentanum, rusticum prae-
dium, omnisque eius pecuniae reditus costabat in Epiroti-
cis et urbanis possessionibus. ex quo cognosci potest usum
eum pecuniae non magnitudine, sed ratione metiri solitum.
Mendacium neque dicebat neque pati poterat. itaque eius15
comitas non sine severitate erat neque gravitas sine facili-
tate. ut difficile esset intellectu, utrum eum amici magis ve-
rerentur an amareat. quidquid rogabatur, religiose promitte-

bat, quod non liberales, sed leves arbitrabatur polliceri quod

"o

praestare non possent. idem in tenendo, quod semel annuis-

set, tanta erat cura, ut non mandatam, sed suam rem videre-

7:
tur agere. numguam suscepti negotii eum pertaesum est:
snam enim existimationem in ea re agi putabat, ¢na nihil

3 habebat carius. quo fiebat ut omnia Ciceronum, M, Catonis,
0. Hortensii, A, Torquati, multorum praeterea equitum Ro-
manorum negotia procuraret. ex quo iudicari potest non
inertia, sed iudicio fugisse rei publicac procurationem.

16 Humanitatis vero nullum afferre maius testimonium pos-
sum, quam quod adulescens idem seni Sullae fuit iucundis-
simus, senex adulescenti M. Bruto, cum aequalibus autem
suis O, Hortensio et M. Cicerone sic vixit: ut ivdicare diffi-

2 cile sit, cui aetati fuerit aptissimus. quamquam eum praeci-
pue dilexit Cicero, ut ne frater quidem ei Qu'ntus carior fuerit

3 aut familiarior. ei rei sunt indicio praeter eos libros, in quibus
de eo facit mentionem, qui in vulgus sunt editi, sedecim vo-
lumina epistvlarum, ab consulatu eius vsque ad extremum
tempus ad Atticuom missarum: quae quilegat, non multum de-

4 sideret historiam contextam corum temporum. sic enim omnia
de studiis principum, vitiis ducum, mutationibus rei publicae
perscripta sunt, ut nihil in eis non appareat et facile existima-
ri possit, prudentiam quodam modo esse divinationem, non
enim Cicero ea solum, quae vivo se acciderunt, futura prae-
dixit, sed etiam, quae nunc usu veniunt, cecinit ut vates.

17 De pietate autem Attici quid plura commemorem? cum
hoc ipsum vere gloriantem audierim in funere matris suae,
quam extulit annorum nonaginta, cum {pse essel septem et
sexaginta, se numquam cum matre in gratiamredisse,numquam
cum sorore fuisse in simultate, quam prope aequalem habe-

= bat. quod est signum aut nullam umqguam inter cos querimo-
niam intercessisse, aut hunc ea fuisse in suos indulgentia, ut,

3 quos amare deberet, irasci eis nefas duceret. neque id fecit na-
tura solum, quamguam omnes ei paremus, sed etiam doctrina;

nam principum philosophorum ita percepta habuit praecepta

ut iis ad vitam agendam, non ad ostentationem uteretur.
Moris etiam maiorum summus imitator fuit antiquita-
tisque amator, quam adeo diligeater habuit cognitam, ut

eam totam in eo volumine exposuerit, quo magistratus or-

dinavit. nulla enim lex neque pax neque bellum neque res g

illustris est populi Romani, quae nonin eo suo tempore sit
notata, et, quod difficillimum fuit, sic familiarum origi-
nem subtexuit, vt ex eo clarorum virorum propagines possi-
mus cognoscere, fecit hoe idem separatim in aliis libris, ut
M. Bruti rogatu Iuniam familiam a stirpe ab hanc aetatem
ordine enumeraverit, notans, quis a quo ortus quos honores
quibusque temporibus cepisset: pari modo Marcelli Claudii
Marcellorum, Spicionis Cornelii et I"abii Maximi IFabiorum
et Aemiliorum, quibus libris nihil potest esse dulcius iis, qui
aliquam cupiditatem habent netitiae clarorum virorum. at-
tigit poéticen quogue, credimus, ne eivs expers esset suavi-
tatis. namque versibus de iis, qui honore rerumque gestarum
amplitudine ceteros populi Romani praestiterunt, exposuit ita,
ut sub singulorum imaginibus facta magistratusque eorum
non amplius quaternis quinisve versibus descripserit : quod
vix credendum sit tantas res tam breviter potuisse declarari
est etiam unus liber Grraece confectus, de consulatu Ciceronis,

Haec hactenus Attico vivo edita a nobis sunt. nunc, quo-
niam fortuna nos superstites ei esse voluit, reliqua perse-
quemur et, quantum potuerimus, rerum exemplis lectores
docebinus suos cuique mores plerumque conciliare fortu-
nam. namque hic contentus ordine equestri, quo erat ortus,
in affinitatem pervenit imperatoris divi filiip cum iam ante
familiaritatem eius esset consecutus nulla alia re quam ele-
gantia vitae, qua ceteros ceperat principes civitatis dignitate
pari, fortuna humiliores. tanta enim prosperitas Caesarem

est consecuta, ut nihil ei non tribuerit fortuna, quod cuiquam

235 XXV. ATTIC KED. 20, 24,

ante detulerat, et conciliarit, quod nemo adhue civis Roma-
4 nusquivit consequi. nata est autem Attico neptis ex Agrippa,
cui virginem filiam collocarat. hanc Caesar vix anniculan
Ti. Claudio Neroni, Drusilla nato, privigno suo, despondit :
quae coniunctio necessitudinem eorum sanxit, familiarita-
g tem reddidit frequentiorem. quamguam ante haec sponsalia.
non solum, cum ab urbe abesset, numguam ad suorum quen-
quam litteras misit, quin Attico scriberet, quid ageret, inpri-
mis quid legeret quibusque in locis et quamdiu esset mora-
9 turus, sed etiam, cum esset in urbe et propter infinitas suas
occupationes minus saepe, quam vellet, Attico frueretur,
nullus dies temere intercessit, quo non ad eum scriberet, cum
modo aliquid de antiquitate ab eo requireret, modo aliquam
quaestionem poéticam ei proponeret, interdum iocans eius

verbosiores eliceret epistulas. ex quo accidit, com aedis lovis

Feretrii in Capitolio, ab Romulo constituta, vetustate atque
A incuria detecta prolaberetur, ut .Attici admonitu Caesar eam

reficiendam curaret. neque vero a M. Antonio minus absens

litteris colebatur, adeo ut accurate ille ex ultimis terris, quic
5 ageret, curae sibi haberet certiorem facere Atticum. hoc
quale sit, facilius existimabit is, qui indicare poterit, quantae
sit sapientiac eorum retinere usum benivolentiamque, inter
quos maximarum rerum non solum aemulatio, sed obtrec-
tatio tanta intercedebat, quantam fuit [incidere] necesse inter
(‘aesarem atque Antonium, cum se uterque principem non
solum urbis Romae, sed orbis terrarum esse cuperet.
21 Tali modo cum septem et septuaginta annos complesset
atque ad extremam senectutem non minus dignitate quam
gratia fortunaque crevisset (multas enim hereditates nulla
alia re quam bonitate consecutus est) tantaque prosperitate
usus esset valetudinis, ut annis triginta medicina non indi-

9 guisset, nactus est morbum, quem initio et ipse et medici

contempserunt: nam putarunt esse tenesmon, cui remedia
celeria faciliaque proponebantur. in hoc cam tres menses
sine ull's doloribus, prasterquam quos ex curatione capie-
bat, consumpsisset, subito tanta vis morbi in imum intesti-
num prorupit, ut extremotempore per lumbos fistulae puris
eruperint. atque hos priusquam ei accideret, postquam in
dies dolores accrescere febresque accessisse sensit, Agrippam
generum ad se arcessi iussit et cum eo [., Cornelium Bal-
bum Sextumque Peducacum. hos ut venisse vidit, in cubi-
tum innixus ‘quantam’ inquit “‘curam diligentiamque in va-
letudine mea tuenda hoz tempore adhibuerim, cum vos testes
habeam, nihil necesse est pluribus verbis commemorare,
guibus quoniam, ut spero, satisfeci, me nihil reliqui fecisse,
quod ad sanandum me pertineret, reliquum est ut egomet
mihi consulam. id vos ignorare nolui: nam mihi stat alere
morbum desinere. namque his diebus quidquid <ibi sumpsi,
ita produxi vitam, ut auxerim dolores sine spe salutis, quare
a vobis peto, primum ut consilium probetis meum, deinde

ne frustra dehortando impedire conemini’,

Hac oratione habita tanta constantia vocis atque vultus, 92

ut non ex vita, sed ex domo in domum videretur migrare,
cum quidem Agrippa eum flens atque osculans oraret atque
obsecraret, ne id quod natura cogeret ipse quoque sibi acce-
leraret, et, quoniam tum guoque posset temporibus superesse,
se sibi suisque reservaret, preces eius taciturna sua obstina-
tione depressit. sic cum biduum cibo se abstinuisset, subito
febris decessit leviorque morbus esse coepit. tamen proposi-
tum nihilo setius peregit itaque die quinto, postquam id con-
silinm inierat, pridie kal. Apriles Cn, Domitio C. Sosio
consulibus decessit, elatus est in lecticula, ut ipse praescrip-
serat, sine ulla pompa funeris, comitantibus ommibus bonis,
maxima vulgi frequentia. sepultus est iuxta vian Appiam ad

quintum lapidem in monumento (). Caecilii, avunculi sui,

